
 

Fryske Krite “Meiinoar Ien”  

fan Hurderwyk e.o. 

NIJSBRIEF  septimber 2023 

Oan alle leden, 

 

Sneon 16 septimber wie neffens it programma foar dit winterskoft 2023-2024 de earste 

aktiviteit. 

It Frysk Boun om Utens fierde dizze dei it 100 jierrich bestean yn Swol. 

Mei in goeie 230 Friezen om utens en gasten begûn dizze dei yn it Mienskipssintrum SIO yn 

Swol. 33 leden fan ús eigen krite hienen tasein dizze dei nei Swol te kommen. Fanôf 10.00 oere 

wie de ynrin en om 11.00 iepene de foarsitter fan It Boun dizze Jubileumdei. 

Spesjale gasten wienen de 3 eareleden fan It Boun, Stoffel Haagsma (99 jier!), Hâns Dijk en 

Sjoerd Bakker. Ek Kommissaris fan de Kening yn Fryslân, dhr. A. Brok, deputearre Eke Folkerts, 

dhr. Wiebe Wieling, foarsitter fan de Feriening Fryske Alvestêden, Jitske Kingma fan útjouwerij 

Elikser, dy’t it Jubileumboek útbrocht en fertsjintwurdigers fan de studinteferiening fan 

Weinum (Wageningen) en de artsysten Grytsje Kingma en Rob du Jardin, Gurbe Douwstra en 

HYMPHAMP. 

It waard in bysûndere taspraak fan de Kommissaris fan de Kening. Hy spruts net allinnich de 

felisitaasje út út namme fan de provinsje, mar ek út namme fan de Kening. It predikaat 

KENINKLIK mei it FBoU fanôf no brûke yn al har uterings. Prachtige wurdearring foar 100 jier 

Frysk-wêzen foar tûzenden Friezen om utens. 

 

  



In soad minsken fregen sich ôf: 26 juni 2023 ? Wêrom dy datum? No, dat sit sa: op dy datum 

is it beslút fallen om It FBoU it predikaat KENINKLIK ta te kennen. 

En It Frysk Boun om Utens te Rijswijk ? 100 jier lyn binne oan hûs fan de skriuwer yn Rijswijk 

fan it doe neamde “Boun fen Fryske Selskippen bûten Fryslân” (dat 25 jier letter It Frysk Boun 

om Utens waard) de Grounslaggen fêstlein – it earste bewiis dat it doe, 15 septimber 1923 

begûn is. 

Ik wol jim ien foto yn ’t bysûnder fan dizze dei sjen litte: 

 

 

Jim ha fansels allang sjoen, dizze man, dy’t sa glimkjend mei de hannen oer inoar heart nei it 

gedicht, dat Teatske Haanstra fan de Tariedingskommisje fan it Boun foar him makke hie, om’t 

hy in bealich fol wurk dien hat foar It Boun om advertearders en stipers te finen foar it 

Jubileum-programmaboekje : jawis – ús eigen Fokke Zandstra fan Hurderwyk fertsjinne dizze 

ear. 

Wat hy al jierren foar ús krite die foar ús Kritenijs, die hy no ek foar It Boun en dat waard tige 

wurdearre! 

Op de webside fan It Keninklik Frysk Boun om Utens fine jim alle foto’s en fideo’s fan dy dei 

werom: sjoch op: https://www.fryskbutenfryslan.frl/100%20JIER%20FRYSK%20BOUN.html 

Us eartsfolgjende krite-aktiviteit: 

Ledegearkomste : 18 novimber 2023 - middeis fanôf 14.30 ynrin 

Plak: Reinbôgetsjerke – Drielanden yn Hurderwyk 

https://www.fryskbutenfryslan.frl/100%20JIER%20FRYSK%20BOUN.html

